
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ঘুমচোর
কে নিল খোকার ঘুম হরিয়া ?
মা তখন জল নিতে ও পাড়ার দীঘিটিতে
গিয়েছিল ঘট কাখে করিয়া ।— তখন রোদের বেলা সবাই ছেড়েছে খেলা,
ওপারে নীরব চখাচর্থীরা, শালিখ থেমেছে ঝোপে, শুধু পায়রার খোপে বকবকি করে সখা-সখীরা । তখন রাখালছেলে পাচনী ধূলায় ফেলে ঘুমিয়ে পড়েছে বটতলাতে ; বাশ-বাগানের ছায়ে এক মনে এক পায়ে
খাড়া হ’য়ে আছে বক জলাতে । সেই ফাকে ঘুমচোর ঘরেতে পশিয়া মোর ঘুম নিয়ে উড়ে গেল গগনে, মা এসে অবাক রয়, দেখে খোকা ঘরময় হামাগুড়ি দিয়ে ফিরে সঘনে ।
আমার খোকার ঘুম নিল কে ! যেথা পাই সেই চোরে বাধিয়া আনিব ধরে’
সে লোক লুকাবে কোথা ত্রিলোকে !

		 এই পাতা শেষ সম্পাদিত হয়েছে ০৭:৪১টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

